
शतरंज 

वॉलीबॉल 

रोलबॉल

आज बिट्स पिलानी की वॉलीबॉल टीम ने दो मैच खेले पहला मैच JAYPEE कॉलेज के  साथ खेला गया जिसमे बारिश ने
बाधा डाली और दूसरा रात 11:15 बजे बिट्स पिलानी और निरमा विश्वविद्यालय के  बीच हुआ सुबह बारिश के  खलल के
बाद, बिट्स पिलानी ने धमाके दार शुरुआत करते हुए पहला सेट 25-10 से अपने नाम कर लिया। यह पिलानी का शुद्ध
दबदबा था क्योंकि उन्होंने दूसरा सेट भी जीतकर मैच जीतने का दावा किया वॉलीबॉल मैच में बिट्स पिलानी ने निरमा
विश्वविद्यालय को हरा सीधे क्वार्टर-फाइनल में प्रवेश कर लिया। वॉलीबॉल के  एक मैच में आमतौर पर 3 सेट होते हैं, लेकिन
आज रात हुए मैच में लगातार पहले 2 सेट में ही बिट्स पिलानी ने 25-16,25-16 से विजयी बढ़त बना क्वार्टर-फाइनल में अपना
स्थान पक्का किया। क्वार्टर फाइनल में मैच किस टीम के  साथ खेला जाना है उसका फै सला BOSM CONTROLS डिपार्टमेंट
द्वारा किया जाना अभी बाक़ी है। मैच में बिट्स पिलानी की ओर से खेलते हुए योगेंद्र सिंह शेखावत ने टीम के  लिए सर्वाधिक
पॉइंट हासिल किये। मैच के  दौरान खिलाड़ियों का उत्साहवर्धन करने के  लिए दर्शकों की अच्छी-खासी भीड़ मैच देखने
पहुंची, हालांकि होमग्राउंड पर खेलने का बिट्स पिलानी को भरपूर फायदा मिला। मैच शुरू होते ही बिट्स की टीम ने बढ़त
बना ली जिसे अंत तक बरकारार रखा गया। देखते ही देखते मैच निरमा यूनिवर्सिटी के  हाथ से निकल गया।

BOSM में आज रोलबॉल प्रतियोगिता का आयोजन हुआ। BOSM में होने वाले रोलबॉल प्रतियोगिता में इस वर्ष तीन मैच
हुए। प्रतियोगी टीमें- सीकर नेशनल टीम, पिलानी छात्रों और अल्युमिनाई (भूतपूर्व पिलानी छात्रों) की थी। सबसे पहला मैच
अल्युमिनाई टीम और पिलानी टीम के  बीच में था। अल्युमिनाई टीम ने 10-7 से पिलानी टीम को हराकर मैच अपने कब्ज़े में
लिया। अगला मैच सीकर नेशनल टीम और पिलानी टीम का हुआ, जिसमे सीकर नेशनल टीम ने 30-7 के  अंतर से एक
शानदार जीत हासिल की। बदकिस्मती से बिट्स पिलानी टीम को दोनों मैचों में हार का सामना करना पड़ा। आखरी मैच
अल्युमिनाई और सीकर नेशनल टीम के  बीच में था। इस मुकाबले में भी सीकर नेशनल टीम ने बढिया प्रदर्शन दिखाया और
वे 28-4 के  स्कोर से विजेता घोषित हुए। दूसरा स्थान अल्युमिनाई टीम को मिला और तीसरा बिट्स पिलानी टीम को। 

BOSM 2023 के  तीसरे दिन, शतरंज प्रतियोगिता की शुरुआत दस बजे हुई। सुबह बारिश होने के  कारण प्रतियोगिता का
समय 9 बजे से बदलकर सुबह 10 बजे कर दिया गया था और प्रतियोगिता इसी नव-निर्धारित समय पर शुरू हुई थी । शतरंज
प्रतियोगिता में नौ टीमों (आई.आई.टी. दिल्ली, आई.आई.टी रूड़की, जी.बी.पंथ, ओ.पी.जिंदाल, एस.आर.एम,
के .पी.आई.टी, और बिट्स पिलानी टीम A,B,C) ने भाग लिया। बिट्स पिलानी टीम A बनाम आई.आई.टी. रुड़की का मैच
काफ़ी रोमांचक रहा । मैच के  2-2 से ड्रॉ होने की काफ़ी संभावना थी , लेकिन बिट्स टीम A ने चतुराई से खेलकर 3-1 से
जीत हासिल कर ली। बिट्स टीम B और बिट्स टीम C के  बीच मुकाबला कांटे का रहा, 2-2 स्कोर के  साथ मैच ड्रॉ हो गया।
आई.आई.टी. दिल्ली ने एस.आर.एम को 3.5 - 0.5 से शिकस्त दी। बिट्स पिलानी टीम A के  सूरी साई विश्वराधा आदित्य के
खेलने का तरीका प्रशंसनीय था। BOSM में एक भी मैच न हारने की अपनी परंपरा उन्होंने कायम रखी । पूरी प्रतियोगिता
काफ़ी रोमांचक थी। 

Photo Credits:
Sports Publicity and Design Team



हार्दिक

 ऋत्विक, सर्वेश, आर्ची, निशिका, भव्य, देव

सर्वाक्ष, ध्रुव, अवि, वैष्णवी, अनुज, विदित, अमृत, मल्लिका, पुलकित, वल

हर्ष, मोक्ष, कृ ष, अभिन्नआशीष, विशेष,
प्रिशा, कविश, कौस्तुभ, नमः, प्रीतवर्धन, रिया,
एकांश, अनुष्का, के दार, दिव्यम, दिवाकर,

भाविनी, राहुल, ऋषव, आदित्या

सत्यम, अर्नव, आदित्य, राघव, निहारिका, वंशिका, हविष्मा, अभय, जयंत, प्राची, प्रकृ ति, द्विति,
श्रीनिधि


